Sağlamlıq imkanları məhdud olan şəxslərin hüquqları haqqında
Gürcüstan qanunu
(16 mart 2021-ci il tarixinə)
Dövlət, sağlamlıq imkanları məhdud olan şəxsin hüquq və əsas azadlıqlarının gerçəkləşdirilməsinə dəstək verir və onların şəxsi ləyaqətinin qorunmasını təmin edir, bu zaman o, Gürcüstan Konstitusiyasına, Birləşmiş Millətlər Təşkilatının “Sağlamlıq imkanları məhdud şəxslərin hüquqları haqqında Konvensiyaya” (bundan sonra - Sağlamlıq İmkanları Məhdud Şəxslərin Hüquqları haqqında Konvensiya)  uyğun fəaliyyət göstərir, universal tanınmış insan hüquqlarına, beynəlxalq hüquqda və Gürcüstanın qanunvericilik və qanuna tabe normativ aktlarında nəzərdə tutulmuş normalara uyğun olaraq hərəkət edir.
I fəsil
Ümumi müddəalar
Maddə 1. Qanunun tənzimlənmə dairəsi
1. Bu qanun, sağlamlıq imkanları məhdud olan şəxslərin ayrı-seçkilik olmadan və başqaları ilə bərabər şəraitdə müstəqil yaşamasını və həyatın bütün sahələrində tam iştirakının əsas prinsiplərini və mexanizmlərini müəyyən edir:
a) fərdi muxtariyyətin və müstəqilliyin, o cümlədən azad seçim etmək hüququ, sərbəst hərəkət etmək, şəxsi və ailə həyatının toxunulmazlığı, o cümlədən yaşayış yerini sərbəst seçmək hüququnu;
b) müstəqil həyat və ictimai həyatda tam iştirak etmək imkanlarının inkişafını;
c) cəmiyyətdə sağlamlıq imkanları məhdud olan şəxslərin stiqmatizasiyasının qarşısının alınması və aradan qaldırılmasını;
d) sağlamlıq imkanları məhdud olan şəxslərin istismardan, zorakılıqdan, pis rəftardan və ayrı-seçkilikdən müdafiəsini;
e) istənilən sahədə xidmətlərin əlçatanlığını.
2. Bu qanunla müəyyən edilmiş prinsip və mexanizmlərin həyata keçirilməsi prosesində bu qanun inzibati orqanların və özəl hüquq subyektlərinin hüquq və vəzifələrini müəyyən edir.
Maddə 2. Terminlərin izahatı
Bu qanunda istifadə olunan terminlər aşağıdakı mənaları ifadə edir:
a) sağlamlıq imkanları məhdud olan şəxs — fiziki, psixi, intellektual və ya sensor pozuntuları olan hansı ki, müxtəlif maneələrlə qarşılaşması halı başqaları ilə bərabər şəraitdə ictimai həyatda tam və səmərəli iştirakına mane ola bilər;
b) imkanların məhdudiyyəti - fiziki mühitin, cəmiyyətin münasibətinin və digər amillərin məcmusundan irəli gələn fiziki, psixi, intellektual və ya sensor qüsurları olan şəxs üçün fərdi inkişaf və özünü gerçəkləşdirmək üçün bərabər imkanların olmaması;
c) şüurlu şərait - hər bir konkret halda zəruri və müvafiq dəyişikliklərin həyata keçirilməsini nəzərdə tutan, qeyri-mütənasib və ya həddindən artıq yük və ya öhdəlik yaratmayan və sağlamlıq imkanları məhdud olan şəxsin başqaları ilə bərabər şəraitdə hüquq və azadlıqlarının həyata keçirilməsini eyni şərtlərdə təmin edən prinsip;

d) universal dizayn - məhsulun, mühitin, təlimin, proqram və xidmətin bütün insanların onlara xüsusi uyğunlaşmalar və xüsusi dizaynlar tətbiq etmədən daxil olmasına imkan verən dizaynı. Universal dizayn, zərurət yarandıqda, imkanları məhdud olan müəyyən bir qrup tərəfindən köməkçi cihazların və ya digər yardımların istifadəsini istisna etmir;
e) işarə dili - məlumat manual və mimik vasitələrlə kodlaşdırıldıqda qeyri-verbal, vizual dil;
f) əlçatan mühit – sağlamlıq imkanları məhdud olan şəxsə başqaları ilə yanaşı bütün ictimai imkanlardan, o cümlədən insanların toplaşdığı yerlərdə mədəni, idman, siyasi və ya digər tədbirlərdə iştirak etmək, eləcə də nəqliyyat, informasiya və kommunikasiya vasitələrindən faydalanmaq üçün bərabər imkanlar yaradan fiziki, institusional və sosyal şərtlər birliyi;
g) imkanların məhdudluğuna görə birbaşa ayrı-seçkilik – imkanların məhdudluğu ilə şərtlənən yanaşma və ya şərtlərin yaradılması hansı ki, Gürcüstan Qanunvericiliyi ilə təyin edilən hüquqlardan faydalandıqda, şəxsi analoji şərtlərdə olan digər şərtlərə nisbətən əlverişsiz şəraitə salır və ya tam qeyri-bərabər şərtlərdə olan şəxsləri bərabər vəziyyətə salır, yalnız belə bir rəftarın və ya şərtlərin yaradılmasının ictimai asayişin və əxlaqın müdafiəsi üçün qanunla müəyyən edilən məqsədə qulluq etdiyi, obyektiv və yə bəraəti olduğu və demokratik cəmiyyətdə lazım olan, istifadə edilən vasitələrin isə belə bir məqsədin əldə edilməsi üçün münasib olduğu hallardan başqa;
h) imkanların məhdudluğuna görə dolayı ayrı-seçkilik - formaca neytral və mahiyyətcə ayrı-seçkilik yaradan müddəa, meyar və ya təcrübə imkanları məhdud olan şəxsi, oxşar şəraitdə olan digər şəxslərlə müqayisədə əlverişsiz vəziyyətə saldığı və ya tam qeyri-bərabər şərtlərdə olan şəxsləri bərabər vəziyyətə salan bir vəziyyət. Yalnız belə bir vəziyyətin ictimai asayişin və əxlaqın müdafiəsi üçün qanunla müəyyən edilən məqsədə qulluq etdiyi, obyektiv və yə ağlabatan bəraəti olduğu və demokratik cəmiyyətdə lazım olan, istifadə edilən vasitələrin isə belə bir məqsədin əldə edilməsi üçün münasib olduğu hallardan başqa;
i) müstəqil həyat - sağlamlıq imkanları məhdud olan şəxsin muxtariyyəti, onun seçim, qərar qəbul etmə və öz həyatına nəzarət etmək azadlığı, zəruri hallarda başqalarının köməyi ilə, o cümlədən müxtəlif xidmətlərin çatdırılması yolu ilə həyata keçirilə bilər;
j) fərdi köməkçi xidməti - sağlamlıq imkanları məhdud olan şəxsə müstəqil həyat keyfiyyətini yaxşılaşdırmaq və onun öz həyatına nəzarəti artırmaq məqsədilə, habelə təhsil alarkən, iş yerində, dövlət xidmətlərindən istifadə edərkən və ya gündəlik fəaliyyətləri yerinə yetirdikdə ona müvafiq yardım göstərən xidmətdir;
k) Biopsixososyal model - psixoloji, bioloji və sosyal amillərə diqqət yetirən və insan orqanizminin/orqanlar sisteminin, davranış tərzinin, idrak proseslərinin və ətraf mühitin qarşılıqlı əlaqəsini nəzərə alan, insanın sağlamlıq vəziyyəti və imkanların məhdudluq siyasətinin müəyyən edilməsi, ölçülməsi və formalaşdırılması modelidir.


II fəsil

Sağlamlıq imkanları məhdud olan şəxsin hüquqları
və onların həyata keçirilməsinin təminatları

Maddə 3. Qanun qarşısında bərabərlik

1. Dövlət, ictimai həyatın bütün sahələrində sağlamlıq imkanları məhdud şəxslərin qanun qarşısında bərabərliyini və onların hüquqlarının başqaları ilə bərabər həyata keçirilməsini təmin edir.

2. Dövlət, sağlamlıq imkanları məhdud şəxslərin hüquqlarının həyata keçirilməsi üçün müvafiq tədbirlər görür. Dövlət, sağlamlıq imkanları məhdud olan şəxslərin hüquqlarına yönəlmiş və onların ehtiyaclarına uyğunlaşdırılmış mexanizmlərin inkişafına dəstək verir.

3. Sağlamlıq imkanları məhdud olan şəxs tərəfindən öz hüquqlarının həyata keçirilməsi ilə bağlı tədbirlərə, bu hüquqlardan sui-istifadənin və mümkün maraqların münaqişəsinin qarşısının alınması və aradan qaldırılması üçün müvafiq effektiv təminatlar daxil edilməlidir. Bu cür təminatlar müvafiq hüquqların həyata keçirilməsinə yönəlmiş tədbirlərin bilavasitə sağlamlıq imkanları məhdud şəxslərin ehtiyaclarına yönəldilməsini, onun vəziyyətinə uyğunlaşmasını və arzuolunmaz təsirlərdən qorunmasını təmin etməlidir. Bundan əlavə, yuxarıda qeyd olunan təminatlar hüquqlardan sui-istifadənin və mümkün maraqların münaqişəsinin qarşısının alınması məqsədi ilə mütənasib olmalıdır.

4. Dövlət, sağlamlıq imkanları məhdud qadınları və qızları ictimai həyatın bütün sahələrində ayrı-seçkilikdən qoruyur, qadınlar və kişilər üçün bərabər hüquq, azadlıq və imkanların həyata keçirilməsi üçün müvafiq şəraitin yaradılmasını təmin edir. Bu kateqoriyadan olan şəxslərə qarşı görülən istənilən tədbir qadın və qızların xüsusi ehtiyaclarını nəzərə almaqla, gender bərabərliyi prinsiplərinə cavab verməlidir.

Maddə 4. Müstəqil həyat

1. Dövlət, sağlamlıq imkanları məhdud olan şəxsin müstəqil həyatına və onun ictimai həyatın bütün sahələrində başqaları ilə bərabər əsasda tam iştirakına, habelə müxtəlif növ yardımçı xidmətlərin və kommunal obyektlərin, habelə onun ictimai həyatda tam iştirakı üçün zəruri olan ünsiyyət vasitələrinin mövcudluğuna kömək edir. Ünsiyyətə aşağıdakılar daxildir: dil, çap mətni, Brayl əlifbası, təmas ünsiyyəti, iri çap, əlçatan multimedia, həmçinin yazılı və ya audio media, sadələşdirilmiş dil, oxucu, gücləndirici və alternativ ünsiyyət üsulları, media və formatlar, o cümlədən əlçatan informasiya və kommunikasiya texnologiyaları.
2. Bu maddənin birinci bəndində nəzərdə tutulmuş məqsədlərə nail olmaq üçün fərdi məlumatların üzərində iş Gürcüstanın “Fərdi məlumatların mühafizəsi haqqında” Qanununun tələblərinə uyğun olaraq, həyata keçirilir. Gürcüstanın İşğal Olunmuş Ərazilərindən Məcburi Köçkünlər, Əmək, Səhiyyə və Əhalinin Sosyal Müdafiəsi Nazirliyi Gürcüstan qanunvericiliyi ilə ona həvalə edilmiş vəzifələri yerinə yetirməklə, sağlamlıq imkanları məhdud olan şəxsin fərdi məlumatlarının üzərində işləmək və lazım gələrsə, məhdud imkanlı şəxsin müvafiq fayda götürməsi üçün sözügedən məlumatları başqa şəxsə/təşkilata ötürmək səlahiyyətinə malikdir.
3. Dövlət, sağlamlıq imkanları məhdud olan şəxsin yaşayış yeri seçmək hüququnu tanıyır. Sağlamlıq imkanları məhdud şəxsləri, məhdud imkanlı şəxslər üçün xüsusi ayrılmış yerdə yaşamağa məcbur etmək qadağandır, əgər bu, Gürcüstan qanunvericiliyində nəzərdə tutulmuş zərurətdən və ya penitensiar sistemin xüsusiyyətlərindən irəli gəlmirsə.
4. Dövlət, sağlamlıq imkanları məhdud olan şəxsin şəxsi və ailə həyatının toxunulmazlığını təmin edir, onun şəxsi və ailə həyatına, yazışmalarına və digər ünsiyyətlərinə özbaşına və ya qanunsuz müdaxiləni qadağan edir.
5. Dövlət, səlahiyyətli orqanlar tərəfindən öz səlahiyyətləri çərçivəsində sağlamlıq imkanları məhdud olan şəxsin müstəqil həyatı üçün zəruri olan xidmətlərin, standartların və qaydaların işlənib hazırlanmasına və həyata keçirilməsinə dəstək verir:
a) sağlamlıq imkanları məhdud olan şəxsin müstəqil həyatına mane olan praktik maneələrin, etirazların və stereotiplərin aradan qaldırılması;
b) şəxsi köməkçi xidmətindən istifadə;
c) müstəqil yaşayış üçün zəruri olan vasitələrdən istifadə;
d) müstəqil həyat haqqında məlumat, dəstək və məsləhətdən istifadə;
e) başqaları ilə bərabər şəraitdə ölkənin sosyal, mədəni, idman, iqtisadi və siyasi həyatında iştirak etmək imkanı;

f) fiziki mühitə, tikililərə, yollara, nəqliyyata, informasiyaya, yaşayış məntəqəsinə, tibb müəssisəsinə, iş yerinə, rabitə texnologiyalarına və sisteminə, ictimaiyyət üçün açıq olan obyektə, fövqəladə hallar və digər xidmətlərə bərabər çıxış imkanı;
g) sağlamlıq imkanları məhdud olan şəxslər üçün ictimai obyektlər, dövlət müəssisələri və digər xidmətlər üçün əlçatanlıq standartlarına və təlimatlara uyğunluq;
h) bu qanunla nəzərdə tutulmuş tədbirlər planının və proqramlarının işlənib hazırlanmasında sağlamlıq imkanları məhdud şəxslərin, habelə fəaliyyəti sağlamlıq imkanları məhdud şəxslərin hüquqlarının müdafiəsi və onların şəraitinin yaxşılaşdırılması ilə bağlı olan şəxslərin iştirakı.

Maddə 5. Ayrı-seçkiliyin yolverilməzliyi

1. “Ayrı-seçkiliyin bütün formalarının aradan qaldırılması haqqında” Gürcüstan Qanunu ilə müəyyən edilmiş imkanların məhdudluğuna görə hər cür ayrı-seçkilik qadağandır. Ayrı-seçkiliyə bu qanuna uyğun olaraq şüurlu şəraitdən imtina da daxildir.
2. Dövlət, sağlamlıq imkanları məhdud olan şəxslərin bərabərliyini dəstəkləmək və ayrı-seçkiliyin aradan qaldırılmasını təmin etmək üçün şüurlu şəraitdə bütün lazımi tədbirləri görməlidir.
3. Bütün sağlamlıq imkanları məhdud şəxslər, başqaları ilə bərabər öz fiziki və əqli toxunulmazlıqlarının müdafiəsi hüququna malikdirlər.

Maddə 6. Sağlamlıq imkanları məhdud qadınlar

1.Dövlət, sağlamlıq imkanları məhdud qadınların və qızların əsas hüquq və azadlıqlarının digər qadınlarla bərabər şəkildə həyata keçirilməsini təmin edir.
2. Dövlət, məhdud imkanlı qadınları və qızları ictimai həyatın bütün sahələrində ayrı-seçkilikdən qoruyur, qadınlar və kişilər üçün bərabər hüquq, azadlıq və imkanların həyata keçirilməsi üçün müvafiq şəraitin yaradılmasını təmin edir. Bu kateqoriyadan olan şəxslərə qarşı görülən istənilən tədbir qadın və qızların xüsusi ehtiyaclarını nəzərə almaqla, gender bərabərliyi prinsiplərinə cavab verməlidir.
3. Dövlət, sağlamlıq imkanları məhdud olan qadınların reproduktiv sağlamlıq xidmətlərinin istifadəsi hüququnun başqaları ilə bərabər şəkildə təmin edilməsinə kömək edir.

Maddə 7. Sağlamlıq imkanları məhdud uşaqlar

1. Dövlət, sağlamlıq imkanları məhdud uşaqların digər uşaqlarla bərabər əsas hüquq və azadlıqlarının həyata keçirilməsini təmin edir.
2. Sağlamlıq imkanları məhdud uşaqlarla bağlı hər hansı hərəkətdə, ilk növbədə, uşağın maraqları nəzərə alınmalıdır.
3. Dövlət, sağlamlıq imkanları məhdud uşaqların yaşını və inkişaf səviyyəsini nəzərə almaqla, onlar üçün vacib olan bütün məsələlər üzrə öz fikirlərini sərbəst ifadə edə bilməsini təmin edir. Bu hüququ həyata keçirərkən, onlara imkanların məhdudluğuna və yaşlarına uyğun yardım göstərilməlidir.
4. Dövlət, sağlamlıq imkanları məhdud uşaqların maraqlarına əsaslanaraq onların davamlı təhsil almasını, ictimai həyatda və bioloji ailə həyatında tam iştirakını, habelə ayrı-seçkilik və zorakılıqdan müdafiə mexanizmlərinin yaradılmasını təmin edir.
5. Dövlət, məhdud imkanlı uşağın ailədə başqaları ilə bərabər yaşamaq hüququnu təmin edir. Bu hüququn maneəsiz həyata keçirilməsi, habelə məhdud imkanlı uşağın gizlədilməsinin, atılmasının, ona etinasız yanaşılmasının və ya təcrid edilməsinin qarşısını almaq üçün, dövlət bütün zəruri inzibati, sosial və maarifləndirici tədbirləri həyata keçirir, o cümlədən məhdud imkanlı uşağı və onun ailəsini əvvəlcədən hərtərəfli məlumatla, müvafiq xidmətlər və yardımla təmin edir.
6. Əgər ailə məhdud imkanlı uşağa qulluq edə bilmirsə, dövlət daha geniş ailə dairəsi daxilində alternativ qayğının təşkili üçün bütün tədbirləri görməyə, bu mümkün olmadıqda isə ailə mühitinə yaxın şərait yaratmalıdır və bu zaman uşağın tərbiyəsi, etnik mənşəyi, dini və mədəni mənsubiyyəti və ana dili nəzərə alınmalıdır. İmkanları məhdud olan uşağın alternativ qayğı məqsədi ilə yerləşdirilməsi, bu qanunla başqa hal nəzərdə tutulmayıbsa, Uşaq Hüquqları Məcəlləsinə uyğun həyata keçirilməlidir.

Maddə 8. Təhsil

1. Dövlət, müvafiq səmərəli mexanizmləri tətbiq etməklə, sağlamlıq imkanları məhdud olan şəxslərin ehtiyaclarına uyğun texnologiyalar, texnika və təhsil resurslarından istifadə etməklə, sağlamlıq imkanları məhdud olan şəxslərin təhsil almaq imkanını, şəxsi və yaradıcılıq bacarıqlarının inkişafını və əqli yaxud da fiziki imkanlarını gerçəkləşdirən əlçatan və keyfiyyətli inklüziv təhsil sisteminin tətbiqini təmin edir.
2. Dövlət, sağlamlıq imkanları məhdud şəxslərin texniki və peşə yönümlü proqramlara, peşə və davamlı təhsilə çıxışını təmin edir.

Maddə 9. Sağlamlığın mühafizəsi

Dövlət, sağlamlıq imkanları məhdud olan şəxslərin fərdi ehtiyaclarını nəzərə alaraq, Gürcüstan qanunvericiliyinə uyğun olaraq, onların digərləri ilə bərabər əsasda səhiyyə xidmətlərindən istifadəsini təmin edir, bu da nəzərdə tutur:
a) səhiyyə müəssisələrinin əlçatanlığını;
b) müxtəlif səhiyyə proqramlarının həyata keçirilməsini;
c) sağlamlıq imkanları məhdud olan şəxslər üçün konkret xidmətlərdən istifadəni mümkün edən müvafiq standartların və metodların tətbiqinin təşviq edilməsini;
d) məhdud imkanların ümumi səbəblərinin müəyyən edilməsini və məhdud imkanların minimuma endirilməsini təmin edən profilaktik, erkən diaqnostika və müalicə-reabilitasiya xidmətlərinin göstərilməsini.

Maddə 10. Habilitasiya və reabilitasiya

1. Dövlət, müvafiq dövlət orqanlar tərəfindən yaşın, cinsiyyətin, əlilliyin dərəcəsi və növünü nəzərə almaqla, sağlamlıq imkanları məhdud olan şəxslərin maksimum müstəqilliyini, onların fiziki, sensor, mental və fəaliyyət qabiliyyətlərindən istifadəsini və gücləndirilməsini təmin edən xidmət və proqramların yaradılmasına və mexanizmlərin hazırlanmasına dəstək verir.
2. Bu maddənin birinci bəndində nəzərdə tutulmuş öhdəliklərin yerinə yetirilməsi üçün dövlət, səhiyyə, məşğulluq, təhsil və sosyal xidmət sahələrində habilitasiya və reabilitasiya xidmətlərinin və proqramlarının inkişafına kömək edir ki, qeyd olunan xidmətlər və proqramlar:
a) mümkün qədər tez və fərdin ehtiyaclarının qiymətləndirilməsi əsasında həyata keçirilsin;
b) sağlamlıq imkanları məhdud olan şəxsin ictimai həyatın bütün sahələrində iştirakını və inteqrasiyasını təmin etsin.
3. Dövlət, habilitasiya və reabilitasiya xidmətlərində çalışan mütəxəssislərin və kadrların peşə hazırlığına və yenidən hazırlanmasına kömək edir.

Maddə 11. Əmək və məşğulluq

1. Dövlət, sağlamlıq imkanları məhdud olan şəxslərin açıq bazarda başqaları ilə bərabər şəraitdə, o cümlədən bu məqsədə nail olmaq üçün müvəqqəti tədbirlərdən istifadə etməklə, məşğulluq imkanlarının yaradılmasına dəstək verir.
2. Dövlət, sağlamlıq imkanları məhdud olan şəxslərin işləmək hüququnu, o cümlədən müqavilə/müqaviləqabağı əmək münasibətlərini gerçəkləşdirməyə kömək edir və onların hüquqlarını qoruyur, sağlamlıq imkanları məhdud şəxslərin ədalətli və əlverişli iş şəraitində başqaları ilə bərabər hüquqlara malik olmasını, təhlükəsiz və sağlam iş mühiti, o cümlədən məcburi əmək və ayrı-seçkilikdən qorunmasını təmin edir.
3. Dövlət, məşğulluq sahəsində sağlamlıq imkanları məhdud şəxslərin özünüməşğulluğunu və öz sahibkarlıq fəaliyyətinin təşkilini təmin edən proqramların yaradılmasına dəstək verir.
4. Dövlət, müvafiq tədbirlər planı və proqramları hazırlamaqla sağlamlıq imkanları məhdud olan şəxslərin dövlət və özəl sektorda məşğulluğuna kömək edir ki, bu da digər tədbirlərlə yanaşı, işəgötürən üçün güzəştli mexanizmlərin tətbiqini, sağlamlıq imkanları məhdud olan şəxslərin xüsusi hazırlığını və yenidən hazırlanmasını, ətraf mühitə uyğunlaşmasını, işəgötürənin təşəbbüsü ilə həyata keçirilən proqramların maliyyə dəstəyi və digər güzəştləri nəzərdə tuta bilər.
5. Dövlət sektorunda sağlamlıq imkanları məhdud olan şəxslərin məşğulluğunun dəstəklənməsi məqsədilə, ictimai hüquqi şəxs - Dövlət Qulluğu Bürosu öz səlahiyyətləri çərçivəsində, idarə etdiyi xidmətlərin əlçatanlığını təmin edir.

Maddə 12. İstismar, zorakılıq və ləyaqəti alçaldan rəftardan müdafiə

1. Dövlət, sağlamlıq imkanları məhdud olan şəxslərin, o cümlədən qadınların və uşaqların istismardan, zorakılıqdan və ləyaqəti alçaldan rəftardan müdafiəsini təmin edir.
2. Dövlət, sağlamlıq imkanları məhdud olan şəxslərə qarşı istismarın, zorakılığın və alçaldıcı rəftarın bütün formalarının qarşısının alınması üçün tədbirlərin görülməsini təmin edir, eləcə də yaşın və cinsiyyətin nəzərə alınması ilə istismar, zorakılıq və alçaldıcı rəftar hallarının aşkar edilməsi və qarşısının alınması məqsədilə, sağlamlıq imkanları məhdud olan şəxslərə, onların ailə üzvlərinə və himayədarlarına yardım və dəstək göstərir. 
3. Dövlət, istismar, zorakılıq və ya təhqir qurbanı olmuş sağlamlıq imkanları məhdud olan şəxslərin fiziki, psixoloji reabilitasiya və sosyal reinteqrasiya proqramlarına çıxışını təmin edir.

Maddə 13. Şəxsi və ailə həyatının qorunması

Dövlət, sağlamlıq imkanları məhdud olan şəxslərə qarşı şəxsi və ailə həyatının bütün məsələlərində ayrı-seçkiliyin aradan qaldırılmasının qayğısına qalır ki, bu da digər imkanlarla yanaşı, aşağıdakıları nəzərdə tutur:
a) ər-arvadın sərbəst seçimi və məlumatlı razılığı əsasında, nikah yaşına çatmış sağlamlıq imkanları məhdud şəxslərin nikah və ailə qurmaq hüququnun həyata keçirilməsi;
b) sağlamlıq imkanları məhdud olan şəxslərin uşaqların sayı və onların doğulması arasındakı intervalla bağlı sərbəst və məsuliyyətli qərar qəbul etmək, habelə reproduktiv sağlamlıq və ailə planlaşdırılması üzrə yaşa uyğun məlumat və təhsil almaq hüququnun həyata keçirilməsi.

Maddə 14. Siyasi və ictimai həyatda iştirak

1. Dövlət, sağlamlıq imkanları məhdud olan şəxsin siyasi və ictimai həyatda bərabər və tam şəkildə iştirakını bilavasitə və ya azad iradə ifadəsi əsasında seçilmiş nümayəndə vasitəsilə, habelə sağlamlıq imkanları məhdud olan şəxsin heç bir ayrı-seçkiliyə məruz qalmadan başqaları ilə bərabər əsasda səsvermə və seçilmə hüququnu təmin edir.
2. Sağlamlıq imkanları məhdud olan şəxs, səsvermə hüququnun həyata keçirilməsi üçün zəruri olan ictimai məlumatı əldə etmək hüququna malikdir. Sağlamlıq imkanları məhdud olan şəxsin səsvermə hüququnu maneəsiz həyata keçirməsi üçün lazımi şəraitin yaradılması məsələsi Gürcüstanın seçki qanunvericiliyi ilə tənzimlənir.
3. Dövlət gürcü işarə dilini tanıyır. Gürcü işarə dili Gürcüstanda yaşayan kar və eşitmə qüsurlu insanlarla ünsiyyət vasitəsidir və tamamilə görmə qabiliyyətinə əsaslanır. Dövlət gürcü işarət dilini insanlar arasında ünsiyyət vasitəsi, eləcə də kar və zəif eşidən insanların təhsil vasitələrindən biri kimi tanıyır, onun istifadəsi və inkişafı üçün lazımi şəraitin yaradılmasını təmin edir.
4. Əsas məqsədi sağlamlıq imkanları məhdud olan şəxslərin hüquqlarını həyata keçirmək və qorumaq olan belə nümayəndəlik təşkilatlarının fəaliyyətinə dövlət kömək edir, habelə idarəetmə prosesində iştirak edən şəxslərin əksəriyyətini sağlamlıq imkanları məhdud şəxslər və (və ya) onların qanuni nümayəndələri təşkil edir.

Maddə 15. Sosial müdafiə

1. Sağlamlıq imkanları məhdud şəxslərin sosial müdafiəsinin təminatları bu qanun, Gürcüstanın beynəlxalq müqavilələri, Gürcüstanın digər qanunvericilik və tabeli normativ aktları ilə müəyyən edilir.
2. Dövlət, sağlamlıq imkanları məhdud şəxslər üçün adekvat yaşayış şəraitinin yaradılmasını təmin edir ki, bu da digər tədbirlərlə yanaşı, sosial müdafiə və yoxsulluğun aradan qaldırılması proqramlarının işlənib hazırlanmasını və həyata keçirilməsini də əhatə edir.

Maddə 16. Mədəni, idman, əyləncə və digər kütləvi tədbirlərdə iştirak

1. Dövlət, sağlamlıq imkanları məhdud olan şəxslərin istirahəti, asudə vaxtlarının səmərəli keçirilməsi, mədəni-kütləvi, idman, əyləncə və digər kütləvi tədbirlərdə iştirak etmək üçün bərabər imkanların yaradılmasına, onları aşağıdakılarla təmin edən mexanizmlərin işlənib hazırlanmasına dəstək verir:
a) müvafiq məlumat və materiallara çıxış;
b) xidmətlərin əlçatanlığı;
c) tam inklüziya.
2. Dövlət, sağlamlıq imkanları məhdud olan şəxslər tərəfindən onların yaradıcılıq, idman və ya digər potensialından istifadə və inkişaf etdirilməsi üçün müvafiq mexanizmlərin işlənib hazırlanmasına dəstək verir.

Maddə 17. Maarifləndirmə

1. Dövlət, əhalinin maarifləndirilməsi məqsədilə aşağıdakıları təmin edir:
a) sağlamlıq imkanları məhdud olan şəxslərin potensialının və onların ictimai həyata töhfələrinin dəstəkləndirilməsini;
b) sağlamlıq imkanları məhdud olan şəxslərin hüquqları ilə bağlı maarifləndirici və idrak proqramlarının işlənib hazırlanması və həyata keçirilməsi, o cümlədən sağlamlıq imkanları məhdud şəxslərin hüquqları haqqında onların ailələrinə və cəmiyyətin müxtəlif maraqlı qruplarına müvafiq məlumatların verilməsini;
c) imkanların məhdudluğuna görə ayrı-seçkiliyə səbəb olan stereotiplərin qırılmasına kömək edən uzunmüddətli proqramların həyata keçirilməsini;
d) təşkilati-hüquqi formasından asılı olmayaraq, bütün qurumlar üçün məcburi olacaq tədris və məlumat materiallarında sağlamlıq imkanları məhdud olan şəxslərin hüquqlarına yönəlmiş adekvat, müasir və beynəlxalq standartlar yönümlü tələbləri/mexanizmlərin əks etdirilməsini.
2. Dövlət, digər təşkilatlarla birlikdə bu maddənin birinci bəndində göstərilən tədbirləri İctimai Yayım vasitəsi ilə həyata keçirir.

Maddə 18. Ədalət icraatının əlçatanlığı

1. Dövlət, sağlamlıq imkanları məhdud olan şəxslərin məhkəmə icraatına əlçatmasını təmin edir ki, bu da həm müvafiq prosessual mexanizmlərin yaradılmasını, həm də sağlamlıq imkanları məhdud olan şəxsin bütün növ inzibati icraatlarda, notariat hərəkətlərində, o cümlədən istintaq, məhkəmə iclasları, mübahisələrin alternativ həlli və ya icra prosesində tam iştirak edə bilməsi üçün hər hansı ağlabatan uyğunlaşmanı nəzərdə tutur. 
 
2. Dövlət, sağlamlıq imkanları məhdud olan şəxslərin ərazi xidmətlərinə və bölmələrinə hüquq-mühafizə orqanlarının və İctimai Hüquqi Şəxs - Hüquqi Yardım Xidmətinə çıxışının təmin edilməsini dəstəkləyir ki, bu da həm infrastrukturun, həm də xidmətlərin mövcudluğunu nəzərdə tutur.

Maddə 19. Xüsusi iddiaçı

1. Xüsusi iddiaçı statusuna malik təşkilat, inzibati və mülki işlər üzrə qanuni təmsilçilik səlahiyyəti xaricində sağlamlıq imkanları məhdud şəxslərin hüquqlarını inzibati orqanlarda və məhkəmələrdə müdafiə edən maraqlı şəxsdir.
2. Xüsusi iddiaçı statusuna malik olan təşkilatlar, inzibati və mülki mübahisələrə baxmağa, o cümlədən sağlamlıq imkanları məhdud şəxslərə qarşı ayrı-seçkiliyin aradan qaldırılmasına, yaxud bu sahədə hüquq təcrübəsinin inkişafı üçün vacibliyinə aid olduqda, ərizə və iddia/şikayətlə müvafiq orqanlara müraciət etmək hüququna malikdirlər.
3. Xüsusi iddiaçı statusuna malik olan təşkilatlar, sağlamlıq imkanları məhdud olan şəxslərin hüquqlarının kollektiv şəkildə pozulması və ya ehtimal olunan pozuntusu olduqda belə, bu maddədə nəzərdə tutulmuş səlahiyyətləri həyata keçirirlər.
4. Xüsusi iddiaçı, bu qanuna uyğun olaraq sahibkar və qeyri-sahibkarlıq (qeyri-kommersiya) hüquqi şəxslərin reyestrində xüsusi iddiaçı kimi qeydiyyata alınmış, sahibkarlıq fəaliyyəti ilə məşğul olmayan (qeyri-kommersiya) hüquqi şəxsdir.
5. Sağlamlıq imkanları məhdud olan şəxslərin hüquqlarının müdafiəsi üzrə mülki və ya inzibati icraat sahəsində ən azı 3 il iş təcrübəsi olan qeyri-sahibkar (qeyri-kommersiya) hüquqi şəxs xüsusi iddiaçı kimi qeydiyyata alınır. Xüsusi iddiaçı statusunun qeydiyyat müddəti 3 ildir, bundan sonra maraqlı şəxs qeydiyyat müddətinin uzadılması barədə ərizə təqdim etmədikdə, bu cür qeydiyyat haqqında qərar qüvvədən düşür və bu, son 3 il ərzində sağlamlıq imkanları məhdud olan şəxslərin hüquqlarının mühafizəsi məqsədilə, mülki və ya inzibati icraat sahəsində fəaliyyəti təsdiqləyən sənədlər, onların forması və təqdim edilmə qaydası Gürcüstan Ədliyyə Nazirinin əmri ilə müəyyən edilir.

Maddə 20. Fərdi köməkçi

1. Fərdi köməkçi xidmətinin idarə edilməsi standartları və qaydaları, o cümlədən fərdi köməkçinin seçim meyarları Gürcüstanın işğal olunmuş ərazilərindən olan Məcburi Köçkünlər, Əmək, Səhiyyə və Əhalinin Sosyal Müdafiəsi Nazirliyi tərəfindən təsdiq edilir.
2. Fərdi köməkçi, yetkin, fəaliyyət qabiliyyətli şəxsdir və məhdud imkanlı şəxsə müstəqil həyat səviyyəsinin yaxşılaşdırılması və öz həyatına nəzarətin artırılması məqsədilə, təhsil alarkən, iş yerində, ictimai xidmətlərdən faydalandıqda və ya gündəlik fəaliyyəti həyata keçirdikdə, lazım olan xidməti göstərməyə razılığını bildirir.
3. Fərdi köməkçi xidmətinin çatdırılması Gürcüstan qanunvericiliyi ilə müəyyən edilmiş qaydalara uyğun olaraq, bu xidmətin həcmini müəyyən edən və onun göstərilmə üsulunu işləyib hazırlayan bələdiyyə tərəfindən həyata keçirilir.

III fəsil

İnzibati orqanın və özəl hüquqi subyektin öhdəlikləri

Maddə 21. İnzibati orqanın öhdəlikləri

İnzibati orqanın vəzifəsidir:
a) sağlamlıq imkanları məhdud şəxslər üçün mövcud və tikilməkdə olan binaların və digər infrastruktur növlərinin universal layihəsinin tətbiqini və ya universal dizaynın uyğunlaşdırılmasını, onun idarəetməsi sahəsində fəaliyyət göstərən bütün qurumların tam əlçatanlığını təmin etmək;
b) sağlamlıq imkanları məhdud şəxslər üçün öz sistemindəki bütün müvafiq xidmətlərin, o cümlədən müvafiq ehtiyaclara uyğunlaşdırılmış proqram və materialların (o cümlədən audiokitab, Brayl əlifbası ilə çap edilmiş kitab, Surd tərcüməsi, altyazı) təklifini tam şəkildə təmin etmək;
c) bu bəndin “a” və “b” yarımbəndlərində nəzərdə tutulmuş öhdəlikləri yerinə yetirmək, həyata keçiriləcək tədbirləri və müvafiq müddətləri göstərməklə uyğunlaşmanın və universal dizaynın təmin edilməsi üzrə tədbirlər planını işləyib hazırlamaq və təsdiq etmək, onun həyata keçirilməsinə nəzarəti təmin etmək;
d) öz səlahiyyətləri çərçivəsində, Gürcüstan hökuməti tərəfindən təsdiq edilmiş vahid strategiyanın və fəaliyyət planının həyata keçirilməsinə kömək etmək;
e) sağlamlıq imkanları məhdud şəxslərlə işləmək üçün zəruri olan bacarıqları inkişaf etdirmək üçün müvafiq kadrların davamlı təlimini təmin etmək;
f) bu qanunla nəzərdə tutulmuş normativ aktların, strategiyaların, fəaliyyət planlarının və göstərişlərin işlənib hazırlanmasında öz səlahiyyətləri çərçivəsində iştirak etmək və onların həyata keçirilməsinə dəstək vermək;
g) bu fəsildə nəzərdə tutulmuş digər səlahiyyətləri həyata keçirmək.

Maddə 22. Qanunvericilik hakimiyyəti

1. Gürcüstan Parlamenti Gürcüstan Konstitusiyasına, Gürcüstanın beynəlxalq müqavilələrinə, Gürcüstanın digər qanunvericilik və tabeli normativ aktlarına uyğun olaraq, sağlamlıq imkanları məhdud şəxslərin hüquqlarının müdafiəsi sahəsində dövlət siyasətinin əsas istiqamətlərini müəyyən edir; qanunvericilik bazasının yaradılmasını və inkişafını təmin edir, bərabərlik məsələləri üzrə Gürcüstan parlamenti qarşısında hesabat verən orqanların fəaliyyətinə nəzarət edir.
2. Gürcüstan hökuməti ildə bir dəfə sağlamlıq imkanları məhdud şəxslərin əsas hüquq və azadlıqlarının həyata keçirilməsi, o cümlədən sosial hüquqların təmin edilməsi üzrə tədbirlərin həyata keçirilməsi barədə Gürcüstan parlamentinə yazılı hesabat təqdim edir.
3. Gürcüstan Hökumətinin təqdim etdiyi hesabat əsasında, Gürcüstan Parlamentinə bu maddənin birinci bəndində müəyyən edilmiş sahədə Gürcüstan hökumətinin fəaliyyətinin təkmilləşdirilməsi üçün tövsiyələr hazırlamaq səlahiyyəti verilir.
4. Gürcüstan Parlamenti sağlamlıq imkanları məhdud şəxslərin hüquqları haqqında Konvensiyanın icrasına parlament nəzarətini təmin edir.

Maddə 23. Məhkəmə hakimiyyəti

Gürcüstanın Ali Ədliyyə Şurası bu qanunda nəzərdə tutulmuş öhdəliklərin yerinə yetirilməsini təmin etmək üçün sağlamlıq imkanları məhdud olan proses iştirakçıları ilə iş standartlarını və məhkəmədə müvafiq kateqoriyalı işlərin təhlinin özünəməxsusluğu metodologiyasını işləyib hazırlayır və təsdiq edir.

Maddə 24. İcra hakimiyyəti

1. Gürcüstan Hökuməti öz səlahiyyətləri çərçivəsində aşağıdakıları təmin edir:
a) Sağlamlıq imkanları məhdud şəxslərin hüquqları haqqında Konvensiyanın və bu qanunun həyata keçirilməsini dəstəkləyən vahid strategiyanı və müvafiq fəaliyyət planını təsdiq etməyi və onun icrasına nəzarət etməyi;

b) Sağlamlıq imkanları məhdud olan şəxslərin hüquqları haqqında Konvensiyanın həyata keçirilməsinə cavabdeh olan, tərkibinə aidiyyəti nazirliklərin, digər aidiyyəti qurumların, ictimai hüquqi şəxsin - Hüquqi Yardım Xidmətinin, ictimaiyyət rəhbərlərinin daxil olduğu idarələrarası əlaqələndirmə komitəsi yaratmaq; bu komitəyə ictimai hüquqi şəxs - Milli Statistika Xidmətinin (bundan sonra – Statistika Xidməti) rəhbər şəxsləri, eləcə də dəvət olunmuş üzvlər kimi Gürcüstanın qanunvericilik, məhkəmə və yerli hakimiyyət orqanlarının və müvafiq təşkilatların nümayəndələri daxildir.
2. Gürcüstan Hökumətinin administrasiyası İdarələrarası Koordinasiya Komitəsinin fəaliyyətinin təşkilati və hüquqi təminatını həyata keçirir.
3. İdarələrarası əlaqələndirmə komitəsinin tərkibinə fəaliyyəti sağlamlıq imkanları məhdud olan şəxslərin hüquqlarının müdafiəsi və ya onların şəraitinin yaxşılaşdırılması ilə bağlı olan təşkilatların nümayəndələri dəvət oluna bilər.

Maddə 25. Gürcüstan Ədliyyə Nazirliyi

1. Gürcüstanın Ədliyyə Nazirliyi sağlamlıq imkanları məhdud şəxslərin hüquqları haqqında Konvensiyanın tam şəkildə həyata keçirilməsi üçün mövcud hüquqi bazanın öyrənilməsini təmin edir və lazım gəldikdə, müvafiq qurumlarla razılaşdırılaraq qanunvericilikdə dəyişikliklərin hazırlanmasını təşkil edir. 
2. Gürcüstan Ədliyyə Nazirliyinin idarəetmə sahəsində fəaliyyət göstərən dövlət alt idarə müəssisəsi - Xüsusi Penitensiar Xidmət cəzaçəkmə müəssisəsinə yerləşdirilən sağlamlıq imkanları məhdud şəxslərin xüsusi ehtiyaclarını nəzərə almaqla, hüquqlarının müdafiəsini təmin edir.

Maddə 26. Gürcüstanın işğal olunmuş ərazilərindən olan Məcburi Köçkünlər, Əmək, Səhiyyə və Əhalinin Sosyal Müdafiəsi Nazirliyi

1. Şəxs üçün imkanların məhdudluğu statusunun müəyyən edilməsi biopsixososial modelə əsaslanır. Gürcüstanın işğal olunmuş ərazilərindən olan Məcburi Köçkünlərin Əmək, Səhiyyə və Sosyal Müdafiə Nazirliyi imkanların məhdudluğu statusunun müəyyən edilməsi mexanizminin biopsixososial modelini hazırlayır və onun həyata keçirilməsinə daim dəstək verir. Biopsixososial model çərçivəsində sağlamlıq imkanlarının məhdudlaşdırılması statusu almaq istəyən şəxsin statusu funksional bacarıqlarının və onun sağlamlıq vəziyyətinin, habelə bu qanunun 2-ci maddəsinin “l” yarımbəndində göstərilən halların qiymətləndirilməsi əsasında müəyyən edilir.
2. Səhiyyə və sosyal müdafiə sahəsində dövlət proqramları, habelə bu proqramlar çərçivəsində göstərilən xidmətlər aşağıdakı prinsiplərə əsaslanmalıdır:
a) Gürcüstan qanunvericiliyi ilə müəyyən edilmiş qaydada əlillik dərəcəsindən asılı olmayaraq, bütün sağlamlıq imkanları məhdud şəxslər üçün səhiyyə, o cümlədən psixi sağlamlıq, habelə sosyal xidmətlərə çıxışın təmin edilməsi;
b) Səhiyyə, habilitasiya/reabilitasiya və sosyal xidmətlərin müxtəlifliyinin və coğrafi əlçatanlığının təşviqi.
3. Gürcüstanın işğal olunmuş ərazilərindən olan Məcburi Köçkünlərin Əmək, Səhiyyə və Sosyal Müdafiə Nazirliyi sağlamlıq imkanları məhdud olan şəxslərin ehtiyaclarına uyğunlaşdırılmış sosyal xidmətləri inkişaf etdirəcək, digərləri ilə bərabər imkanları təşviq edəcək.
4. Gürcüstanın İşğal Olunmuş Ərazilərindən Məcburi Köçkünlərin Əmək, Səhiyyə və Sosial Müdafiə Nazirliyi:
a) məhdud imkanları olan qızlar, qadınlar və uşaqlar üçün sağlamlıq və sosyal proqramlar çərçivəsində onların fərdi ehtiyaclarını nəzərə almaqla xidmətlərin göstərilməsinə kömək edir;
b) sağlamlıq imkanları məhdud olan şəxslərə xidmət/yardım göstərən tibb işçiləri üçün peşəkar standartları hazırlayır;

c) öz səlahiyyətləri daxilində sağlamlıq imkanları məhdud şəxslər üçün səhiyyə və sosyal icma xidmətlərinin inkişafına kömək edir;
ç) əmək bazarında sağlamlıq imkanları məhdud olan şəxslərin məşğulluğunun və karyera yüksəlişinin təşviqi məqsədilə, müvafiq proqramlar hazırlayır və həyata keçirir və işaxtaran sağlamlıq imkanları məhdud olan şəxsləri təmin edir:
d.a) peşəkar konsaltinq, müvafiq profilin müəyyən edilməsi və karyera planlaşdırılması ilə bağlı xidmətlər;
d.b) peşə hazırlığı-yenidənhazırlanma proqramında iştirak;
d.c) müstəqil və ya dəstək ilə iş tapmaq və/və ya işi qoruyub saxlamaq;
d.d) ixtisasların nəzərə alınması, onların açıq əmək bazarına inteqrasiyası.
5. Sağlamlıq imkanları məhdud şəxslər üçün proqramların hazırlanması onların ehtiyaclarının öyrənilməsinə əsaslanmalıdır.
6. Gürcüstanın İşğal Olunmuş Ərazilərindən Məcburi Köçkünlər, Əmək, Səhiyyə və Əhalinin Sosyal Müdafiəsi Nazirliyi, Gürcüstanın Təhsil və Elm Nazirliyi ilə birlikdə, sağlamlıq imkanları məhdud şəxslər üçün peşəkar oriyentasiya proqramlarına, məşğulluq xidmətlərinə, peşəkar və davamlı təhsilə çıxışı təmin edir. 
7. Gürcüstanın İşğal Olunmuş Ərazilərindən olan Məcburi Köçkünlər, Əmək, Səhiyyə və Əhalinin Sosyal Müdafiəsi Nazirliyi və Gürcüstanın İqtisadiyyat və Davamlı İnkişaf Nazirliyi, eləcə də digər inzibati orqanlar, öz səlahiyyətləri çərçivəsində, sağlamlıq imkanları məhdud olan şəxslərin özünüməşğulluğuna və sahibkarlıq fəaliyyətinə yönəlmiş məşğulluq sahəsində belə siyasət və proqramların inkişafını təmin edirlər.

Maddə 27. Gürcüstanın Təhsil və Elm Nazirliyi və Gürcüstanın Mədəniyyət, İdman və Gənclər Nazirliyi

1. Gürcüstanın Təhsil və Elm Nazirliyi, öz səlahiyyətləri çərçivəsində, sağlamlıq imkanları məhdud olan şəxslər üçün təhsilin bütün səviyyələrinin əlçatanlığını təmin edir, yəni:
a) dövlət və özəl təhsil müəssisələrində təhsilin bütün pillələrində sağlamlıq imkanları məhdud olan şəxslər üçün inklüziv təhsilin inkişafı üzrə tədbirlər planının işlənib hazırlanması və təsdiq edilməsi və onun icrasına nəzarətin həyata keçirilməsi, uyğunlaşdırılmış proqram və materialların, uyğunlaşma standartlarının və metodlarının təmin edilməsi üzrə fəaliyyət planlarının işlənib hazırlanması;
b) bütün səviyyələrdə dövlət və özəl təhsil müəssisələrində çalışan işçilər üçün iş standartlarını/təlimatlarını hazırlamaq və bu kadrların öz səlahiyyətləri daxilində sağlamlıq imkanları məhdud şəxslərlə işləmək üçün lazımi bacarıqlara yiyələnmək üçün yenidən hazırlanması.
2. Gürcüstanın Mədəniyyət, İdman və Gənclər Nazirliyi, öz səlahiyyətləri çərçivəsində, sağlamlıq imkanları məhdud olan şəxslərin mədəniyyətin istənilən sahəsində, o cümlədən bədii təhsil, incəsənət, yaradıcılıq, mədəni tədbirlər və mədəni turizm, habelə idmanın istənilən sahəsi, mədəniyyət və idman sahəsində iştirakını təmin edir, yəni:
a) uyğunlaşdırılmış proqram və materialların, uyğunlaşma standartlarının və metodlarının, mədəniyyət və idman infrastrukturunun əlçatanlığının təmin edilməsi üzrə fəaliyyət planlarının işlənib hazırlanması;
b) sağlamlıq imkanları məhdud şəxslərlə iş, lazımi bacarıqlara yiyələnmək üçün, öz səlahiyyətləri daxilində mədəniyyət və idman müəssisə və təşkilatlarında, habelə gənclər təşkilatlarında çalışan işçilərin iş standartlarının/təlimatlarının hazırlanması və onların yenidən hazırlanması.
3. Gürcüstanın Təhsil və Elm Nazirliyi bu maddənin birinci bəndində müəyyən edilmiş məqsədlərə nail olmaq üçün beynəlxalq təcrübəyə əsaslanaraq, sağlamlıq imkanları məhdud şəxslərin və müvafiq ixtisaslı mütəxəssislərin iştirakı ilə təhsilin bütün səviyyələrində inkişaf etdirəcək:

a) sağlamlıq imkanları məhdud olan şəxslərə xüsusi yanaşmanın standartları və metodologiyasını və onların ehtiyaclarının öyrənilməsi/qiymətləndirilməsini;
b) sağlamlıq imkanları məhdud gənclərlə işləyən mütəxəssislər üçün ixtisas tələbləri, o cümlədən şagirdlər/tələbələr/peşə tələbələri ilə iş üçün və həm dövlət, həm də özəl təhsil müəssisələri üçün məcburidir;
c) həm dövlət, həm də özəl təhsil müəssisələri üçün məcburi olan mütəxəssislərin ixtisaslarının artırılması üçün müvafiq təlim modullarını.
4. Gürcüstanın Təhsil və Elm Nazirliyi təhsilin bütün səviyyələrində tədris və maddi resursların uyğunlaşdırılması zərurəti ilə bağlı araşdırma aparmalıdır və bunun əsasında aşağıdakılar həyata keçirilməlidir:
a) lazımi tədris və maddi resursların axtarılması;
b) tədris metodikasının işlənib hazırlanması.
5. Gürcüstanın Mədəniyyət, İdman və Gənclər Nazirliyi bu maddənin 2-ci bəndində müəyyən edilmiş məqsədlərə nail olmaq üçün beynəlxalq təcrübəyə əsaslanaraq, müvafiq sahədə çalışan sağlamlıq imkanları məhdud şəxslərin və müvafiq ixtisasa malik mütəxəssislərin iştirakı ilə Paralimpiya hərəkatının inkişafı üçün tövsiyələr hazırlayır.
6. Gürcüstanın Təhsil və Elm Nazirliyi Gürcüstanın İşğal Olunmuş Ərazilərindən olan Məcburi Köçkünlər, Əmək, Səhiyyə və Əhalinin Sosyal Müdafiəsi Nazirliyi ilə birlikdə, bu sahədə çalışan şəxslərlə əməkdaşlıq edərək, Surd tərcüməçilərinin sertifikatlaşdırılması proqramının işlənib hazırlanmasını və təsdiq edilməsini təmin edir.

Maddə 28. Gürcüstanın İqtisadiyyat və Davamlı İnkişaf Nazirliyi

1. Gürcüstanın İqtisadiyyat və Davamlı İnkişaf Nazirliyi aidiyyəti qurumlarla birlikdə, Gürcüstan qanunvericiliyi ilə ona verilmiş səlahiyyətlər çərçivəsində sağlamlıq imkanları məhdud olan şəxslərin, sahibkarlığının inkişafına kömək edən dövlət proqramlarında iştirakına dəstəyi təmin edir, həmçinin öz səlahiyyətləri çərçivəsində, müvafiq tikinti standartlarında/qaydalarında sağlamlıq imkanları məhdud olan şəxslərin ehtiyacları üçün şüurlu yerləşdirmə və universal dizayn standartlarına uyğunlaşma üçün məcburi mexanizmlərin işlənib hazırlanmasında iştirak edir.
2. Gürcüstanın İqtisadiyyat və Davamlı İnkişaf Nazirliyinin dövlət nəzarəti altında olan ictimai hüquqi şəxs - Gürcüstan Milli Turizm Administrasiyası (bundan sonra - Milli Turizm Administrasiyası) turizmin inkişafı üzrə dövlət siyasətinin formalaşdırılması və həyata keçirilməsi zamanı, sağlamlıq imkanları məhdud olan şəxslərin ehtiyaclarının nəzərə alınmasını təmin edir.
3. Milli Turizm Administrasiyası bu maddənin 2-ci bəndində göstərilən məqsədlərə nail olmaq üçün beynəlxalq təcrübəyə əsaslanaraq, müvafiq sahədə çalışan sağlamlıq imkanları məhdud şəxslərin və müvafiq ixtisaslı mütəxəssislərin iştirakı ilə aşağıdakıları təmin edir:
a) Gürcüstan qanunvericiliyi çərçivəsində, onun yaratdığı və ya layihələndirdiyi turizm infrastrukturunun inkişafı zamanı sağlamlıq imkanları məhdud olan şəxslərin ehtiyaclarını nəzərə almaq;
b) onun rəsmi internet saytının və onun hazırladığı audiovizual materialın sağlamlıq imkanları məhdud şəxslər üçün uyğunlaşdırılması.

Maddə 29. Gürcüstanın Maliyyə Nazirliyi

Gürcüstanın Maliyyə Nazirliyi, öz səlahiyyətləri çərçivəsində, bu qanunla nəzərdə tutulmuş normativ aktların, strategiyaların, fəaliyyət planlarının və göstərişlərin hazırlanmasında iştirak edir və onların həyata keçirilməsinə dəstək verir.

Maddə 30. Gürcüstanın Regional İnkişaf və İnfrastruktur Nazirliyi

1. Gürcüstanın Regional İnkişaf və İnfrastruktur Nazirliyi, öz səlahiyyətləri çərçivəsində, sağlamlıq imkanları məhdud olan şəxslərin ehtiyaclarına əsaslı uyğunlaşma və müvafiq tikinti standartlarında/qaydalarında universal dizayn standartlarına uyğunlaşmanın məcburi mexanizmlərinin işlənib hazırlanmasında iştirak edir.
2. Gürcüstanın Regional İnkişaf və İnfrastruktur Nazirliyi bələdiyyə orqanları ilə münasibətlərdə öz səlahiyyətləri daxilində bu qanunla müəyyən edilmiş prinsiplərin həyata keçirilməsinə kömək edir.

Maddə 31. İstintaq orqanları

1. İstintaq orqanları, öz səlahiyyətləri çərçivəsində, sağlamlıq imkanları məhdud şəxslərin müvafiq prosesdə, o cümlədən ibtidai istintaq mərhələsində şahid qismində öz rolunun səmərəli şəkildə yerinə yetirilməsinə kömək edəcək icraata girişi təmin edir.
2. İstintaq orqanları sağlamlıq imkanları məhdud şəxslərin məhkəmə proseslərinə səmərəli çıxışını təmin etmək üçün aşağıdakı təlimatları hazırlamalıdırlar:
a) sağlamlıq imkanları məhdud olan şahidlər, zərərçəkmişlər və təqsirləndirilən şəxslərlə iş standartları və metodları;
b) sağlamlıq imkanları məhdud yetkinlik yaşına çatmayan şahidlər, zərərçəkmişlər və təqsirləndirilən şəxslərlə iş standartları və metodları.
3. Bu maddənin 2-ci bəndi ilə müəyyən edilmiş standartlar və metodika sağlamlıq imkanları məhdud olan şəxslərin dindirilməsi və sorğulanması proseslərində, eləcə də işin məhkəmədə baxılmağa hazırlanmasında müvafiq xüsusiyyətlərin nəzərə alınmasını əhatə edir.
4. İstintaq orqanları sağlamlıq imkanları məhdud olan şəxsin xüsusi ehtiyaclarını nəzərə alaraq müvəqqəti saxlama yerlərində onun hüquqlarının müdafiəsini təmin edir.

Maddə 32. Fövqəladə Halların İdarə Edilməsi Xidməti

Gürcüstan Daxili İşlər Nazirliyinin tabeliyində olan dövlət alt idarə müəssisəsi - Fövqəladə Halların İdarəetmə Xidməti gözlənilən fövqəladə şəraitdə sağlamlıq imkanları məhdud olan şəxslərin mühafizəsi məqsədilə, fövqəladə idarəetmə planlarında sağlamlıq imkanları məhdud olan şəxslərin ehtiyaclarına yönəlmiş tədbirlərin işlənib hazırlanmasına və onların həyata keçirilməsinə dəstəyin verilməsinə nəzarəti təmin edir.

Maddə 33. Hüquqi yardım xidməti

İctimai hüquqi şəxs - Hüquqi Yardım Xidməti sağlamlıq imkanları məhdud olan şəxslərə mülki, inzibati və cinayət işləri üzrə hüquqi xidmətlər, habelə inzibati icraatda təmsilçilik və hüquqi məsləhətlər verir.

Maddə 34. Gürcüstan Statistika Xidməti

1. Bu qanunla müəyyən edilmiş bütün idarə və təşkilatlar, öz səlahiyyətlərinə aid məsələlərlə bağlı statistik işlər proqramı ilə müəyyən edilmiş siyahıya və dövriliyə uyğun olaraq, Gürcüstan Hökuməti tərəfindən müvafiq il üçün təsdiq edilmiş zəruri məlumatları Gürcüstan Statistika Xidmətinə təqdim etməlidir.
2. Statistik məlumatların işlənməsi/çatdırılma forması Statistika Xidməti tərəfindən təsdiq edilir.
3. Statistika Xidməti müəyyən edilmiş qaydaya uyğun olaraq, ümumiləşdirilmiş statistik məlumatların əlçatanlığını təmin edir.

4. Sağlamlıq imkanları məhdud şəxslər haqqında statistik məlumatların işlənməsi zamanı “Fərdi məlumatların mühafizəsi haqqında” Gürcüstan Qanununun müddəalarından istifadə edilir.

Maddə 35. Bələdiyyə orqanları/müəssisələri

1. Bələdiyyə orqanları/qurumları, öz səlahiyyətləri çərçivəsində, aşağıdakıları təmin etmək məqsədi ilə sağlamlıq imkanları məhdud olan şəxslərin iştirakı ilə və onların fərdi ehtiyaclarını nəzərə alaraq, müstəqil yaşayışa dəstək və sosyal inteqrasiya proqramlarını işləyib hazırlamalı və həyata keçirməlidirlər:
a) yerli səviyyədə sağlamlıq imkanları məhdud olan şəxslərin ictimai, siyasi, sosyal, iqtisadi, mədəni və idman həyatında tam şəkildə iştirak etmək, müstəqil yaşayışını dəstəkləyən xidmətlərin, o cümlədən fərdi köməkçi xidmətlərinin göstərilməsi və habilitasiya/reabilitasiya proqramlarının həyata keçirilməsinı; 
b) qərarların işlənib hazırlanması və qəbulunun bütün mərhələlərində qanunla verilmiş səlahiyyətlərin həyata keçirilməsi üçün müvafiq tədbirlərin proqramlarının/layihələrinin işlənib hazırlanması prosesində sağlamlıq imkanları məhdud olan şəxslərin iştirakını;
c) onların yurisdiksiyasında olan erkən və məktəbəqədər təhsil müəssisələrinin infrastrukturuna və təhsil proqramlarına sağlamlıq imkanları məhdud olan uşaqlar üçün icbari əlçatanlığını.
2. Bələdiyyə orqanlarının/qurumlarının  öhdəliyidir:
a) sağlamlıq imkanları məhdud şəxslər və ya onların qanuni nümayəndələri həm təşkilatın üzvlərinin, eləcə də hakim/qərar qəbul edən orqan üzvlərinin əksəriyyətini təqdim edən və və sağlamlıq imkanları məhdud şəxslərin müstəqil həyat səviyyəsinin yaxşılaşdırılması məqsədilə işləyən yerli təşkilatlarda sağlamlıq imkanları məhdud olan şəxslərin fəaliyyətinə dəstək vermək;
b) müvafiq bələdiyyə ərazisində fəaliyyət göstərən müvafiq funksiyaları olan digər qurumlar/təşkilatlar ilə birlikdə sağlamlıq imkanları məhdud olan şəxslərin müstəqil həyatı üçün informasiya-məsləhət və dəstək xidmətlərinin tətbiqinə və inkişafına kömək etmək.
3. Bu qanunla nəzərdə tutulmuş bələdiyyə orqanlarının/qurumlarının səlahiyyətləri (Gürcüstanın “Yerli Özünüidarəetmə Məcəlləsi” Ali Qanununa əsasən bələdiyyənin öz səlahiyyətləri deyil) dövlət tərəfindən bələdiyyəyə həvalə edilmiş səlahiyyətlərdir, bunların sahə üzrə nəzarətini Gürcüstanın İşğal Olunmuş Ərazilərdən Məcburi Köçkünlər Nazirliyi, Əmək, Səhiyyə və Sosyal Müdafiə Nazirliyi həyata keçirir.

Maddə 36. Xüsusi hüquq subyektinin səlahiyyəti

1 Təşkilati-hüquqi formasından və mülkiyyətindən asılı olmayaraq, özəl hüququn subyekti bu qanunla və bu qanun əsasında inzibati orqanlarla müəyyən edilmiş məcburi standartlara/normativlərə əməl olunmasını və yerinə yetirilməsini təmin etməlidir.
2. Bu maddədə nəzərdə tutulmuş standartlar/normativlər xüsusi hüquq subyektinin maksimum iştirakı ilə müəyyən edilir.

IV fəsil
Keçid və yekun müddəalar

Maddə 37. Keçid müddəaları

1. 2021-ci il yanvarın 1-dək:
a) Gürcüstan Hökuməti müvafiq orqanlar/qurumlar tərəfindən həyata keçiriləcək tədbirləri və onların həyata keçirilməsi müddətlərini göstərməklə, 2021-2035-ci illər üçün vahid strategiyanın və illik fəaliyyət planının işlənib hazırlanmasını və təsdiqini təmin etsin;

b) Gürcüstan Hökuməti Birləşmiş Millətlər Təşkilatının Sağlamlıq imkanları məhdud şəxslərin hüquqları haqqında Konvensiyasının həyata keçirilməsinə cavabdeh olan qurumlararası əlaqələndirmə komitəsinin yaradılmasını təmin etsin;
c) Gürcüstanın Ədliyyə Nazirliyi xüsusi iddiaçı statusunu qəbul etmək/davam etdirmək üçün sağlamlıq imkanları məhdud olan şəxslərin hüquqlarının müdafiəsi məqsədilə mülki və ya inzibati icraat sahəsində fəaliyyəti təsdiq edən sənədlərin forma və qaydalarının təsdiq edilməsini təmin etsin;
d) Gürcüstanın Təhsil, Elm, Mədəniyyət və İdman Nazirliyi surde tərcüməçilərinin sertifikatlaşdırılması proqramının işlənib hazırlanmasını və təsdiqini təmin etsin.
2. Gürcüstanın İşğal Olunmuş Ərazilərindən olan Məcburi Köçkünlər Nazirliyi, Əmək, Səhiyyə və Əhalinin Sosyal Müdafiəsi Nazirliyi:
a) 2023-cü il yanvarın 1-dək əlillik statusunun müəyyən edilməsi mexanizminin biopsixososial modelinin tətbiqi ilə əlaqədar həyata keçiriləcək tədbirlər planının təsdiqini təmin etsin;
b) 2024-cü il yanvarın 1-dək fərdi köməkçinin seçim meyarları da daxil olmaqla, fərdi köməkçi xidmətinin idarə edilməsi standartlarının və qaydalarının təsdiqini təmin etsin.
3. Bu Qanunun III fəsli ilə müəyyən edilmiş orqanlar/qurumlar:
a) 2021-ci il aprelin 1-dək bu qanunla və bu qanunun birinci maddəsinin “a” yarımbəndində nəzərdə tutulmuş 2021-2035-ci illər üçün vahid strategiyada nəzərdə tutulmuş öhdəliklərin yerinə yetirilməsi üçün müvafiq maddələrdə nəzərdə tutulmuş illik tədbirlər planlarının işlənib hazırlanmasını və təsdiqini təmin etsin;
b) bu ​​maddənin birinci bəndinin “a” yarımbəndində nəzərdə tutulmuş 2021-2035-ci illər üçün vahid strategiyaya uyğun olaraq, 2021-ci il yanvarın 1-dən 2035-ci il dekabrın 31-dək olan müddətdə müvafiq öhdəliklərin yerinə yetirilməsi və bu qanunun tam icrası üçün bütün zəruri tədbirləri həyata keçirsinlər;
c) 31 dekabr 2035-ci il tarixinədək sağlamlıq imkanları məhdud olan şəxslərin tam çıxışını təmin etmək məqsədilə, mövcud binaların-tikililərin və digər infrastruktur növlərinin, habelə mövcud xidmətlərin universal layihəyə uyğunlaşdırılmasını mərhələli şəkildə həyata keçirsinlər, obyektiv texniki səbəblərə görə binanın uyğunlaşdırılması mümkün olmadıqda isə, müvafiq ekspert rəyi ilə sübut olunduğu kimi, bu bəndin “a” yarımbəndində müəyyən edilmiş planda sağlamlıq imkanları məhdud olan şəxslərin tam əlçatanlığını təmin etmək üçün əlavə olaraq alternativ tədbirlər nəzərdə tutsunlar. 
4. Bu maddənin 3-cü bəndinin “c” yarımbəndində nəzərdə tutulmuş öhdəlik bu qanunun 36-cı maddəsində müəyyən edilmiş xüsusi hüquq subyektinin mülkiyyətində/istifadəsində olan, fəaliyyəti qanunvericiliklə müəyyən edilmiş qaydada hüquqi yardım xidmətlərini göstərməyən binalara və digər infrastruktur növlərinə şamil edilsin.
5. Bələdiyyə orqanları:
a) 2025-ci il yanvarın 1-dək fərdi köməkçi xidmətinin proqram təminatına yazılmanı təmin etsin, xidmətin əhatə dairəsini müəyyən etsin və onun sağlamlıq imkanları məhdud olan şəxslərə çatdırılması qaydalarını hazırlasın;
b) 2025-ci il yanvarın 1-dən fərdi köməkçi xidmətinin çatdırılmasını təmin etsin.
6. Bu qanun dərc edildiyi andan binaların layihələndirilməsi və tikintisi Gürcüstanın Ərazi Planlaşdırma, Memarlıq və Tikinti Fəaliyyəti Məcəlləsinin və onun əsasında təsdiq edilmiş hüquqi aktların tələblərinə uyğun olaraq həyata keçirilsin.

Maddə 38. Qanunun qüvvədən düşməsi aktı

2021-ci il yanvarın 1-dən “Sağlamlıq imkanları məhdud şəxslərin sosial müdafiəsi haqqında” 14 iyun 1995-ci il tarixli Gürcüstan Qanunu (Gürcüstan Parlamentinin qurumları, 1994-1995, № 27-30, maddə 633) qüvvədən düşmüş hesab edilsin.

Maddə 39. Qanunun həyata keçirilməsi

1. Bu qanunun I-III fəsilləri istisna olmaqla, bu qanun dərc edildiyi gündən qüvvəyə minsin.
2. Bu qanunun I-III fəsilləri 2021-ci il yanvarın 1-dən qüvvəyə minsin.



Gürcüstan prezidenti                                             Salome Zurabişvili

Tbilisi,

14 iyul 2020-ci il

